
3. januar 2011      xx.xxxxx xxx 
 
 
Inatsisartut suleriaasianni § 37 naapertorlugu Naalakkersuisunut apeqqutit imaattut matumuuna 
saqqummiuppara: 
 
Naalakkersuisunut apeqqut:  
Ilinniartut 18-it inorlugit ukiullit, ilinniarnerminnut atatillugu aningaasanik at-
tartorsinnaanerat periarfissaalerniarnerluni?   
(Inatsisartuni ilaasortaq, Doris Jakobsen Siumut) 
 
Tunngavilersuut: 
Nunatsinni Atuarfitsialaap atuutsinneqalernerata malitsigisaanik, Danmarkimut ilinniariartortartut 
ukiukillinikuupput ilarpassuilu ilisimatusartut 18-it inorlugit ukioqarlutik. Tamanna immini 
ajunngikkaluarpoq, taamaattorli ilinniartut 18-it inorlugit ukiullit aningaasanik atorniarsinnaanerat 
periarfissaqartinneqanngitsoq 2009-mi Folketing-imi sulininni paasivara. 
 
Danmarkimut ilinniariarneq annertuumik piumasaqarfiusarpoq, atuakkat nammineq akilersugassat 
annertusarput, bussinut qimutsuitsunut aningaasarpassuit atorneqartarput, initaarniarnermi deposi-
tum-imut aningaasarpassuit pisariaqartarput inimullu akiliutissat aamma qaavatigut oqimaalo-
qutaasaqalutik. Taamaammat kinaluunniit Dnmarkimut ilinniariartoq aningaasanik annertuumik 
atorfissaqartitsisarpoq. 
 
Ullumikkut Danmarkimi ilinniartut 18 qulaallugit ukiullit Namminersorlutik Oqartussanut anin-
gaasanik attartorsinnaasarput, akerlianilli 18-it inorlugit ukiullit periarfissaqartinneqaratik, naak 
allatuulli aningaasanik pisariaqartitsisaraluartut. Taamatut killeqartitsinerup ilaatigut ajoralu-
artumik kingunerisalereerpaa kalaallit inuusuttut Danmarkimut ilinniariaraluarlutik  nunatsinnut 
utiinnarnissaminnik toqqaasarnerat. 
 
Taamaammat isumaqarpunga ajornartorsiut tamanna piaartumik iliuuseqarfigineqartariaqartoq 
aaqqiiffigineqartariaqartorlu.  
 
Qulaani tunngavilersuutikka innersuussutigalugit, Naalakkersuisunut apeqquteqaatigissavara 
Naalakkersuisut pilersaaruteqarnersut, ilinniartut 18-it inorlugit ukiulinnut aamma aningaasanik 
atukkiisalernissaminnut? 
 
 


